
ХХI АСР ИНТЕЛЛЕКТУАЛ САЛОҲИЯТЛИ ЁШЛАР АСРИ

Инсоният ерюзида пайдо бўлибдики, жуда кўп даврларни, замонларни бошидан кечирди. 
Тарихчи тадқиқотчи олимларимиз томонидан инсоният жамиятини ривожланишини бир нечта даврларга бўлиб ўрганилгани ҳаммамизга маълум. Жумладан ХХI аср ҳам интеллектуал салоҳият асри бўлиб қолади. ХХI асрга келиб илм-фан соҳаларида шундай ютуқларга эришилмоқдаки, кўз кўриб қулоқ эшитмаган кашфиётлар, одамлар фақат ҳаёл қилиши мумкин бўлган, афсона деб ҳисоблаган ишлар бугунга келиб ҳақиқатга айланмоқда. Ҳеч ўйлаб кўрдингизми, ХХI аср бошланганига ҳали 20 йил ҳам бўлгани йўқ, аммо ҳозирда қилинаётган кашфиётлар, инсоният қўли билан яратаётган мўжизалар ўзининг салмоғи, жозибаси, керак бўлса савияси жиҳатидан ҳам ўтган давр ва асрлардан анча устун десак ҳеч муболаға бўлмайди. Лекин тарихда эришилган ютуқлар ҳозирги ютуқларимизга пойдевор бўлаётганини танолишимиз зарур. Бу борада бизнинг мутаффакир қомусий олимларимизнинг номларини тилга олиб ўтишимиз жоиз ҳисобланади. Зеро улар қилган ишлар, кашфиётлар кўплаб олимларнинг ишлари учун таянч бўлиши сир эмас.
Мен шу буюк юртда туғулдим, туғулганимда ватаним эндигина мустақилликка эришган, эндигина қаддини ростлаётган давлатлардан бири эди. Бугун эса Ўзбекистон ўзининг 25 йиллик тўйини нишонлаш арафасида, эътибор беринг шу 25 йили чида биз қандай натижаларга эришдик? Шубхасизки, бу йиллар давомида халқимиз улкан чўққиларни забт этишга муваффақ бўлди. Қарангки, халқимнинг ўтмиши буюк, бугуни буюк ва аминманки, бугунги кундаги ислоҳатлар давом этар экан, келажагимиз порлоқ бўлиши ҳеч шубхасиздир! Муҳтарам Президентимиз И.А.Каримов танлаган ва олиб бораётган ислоҳотлар бугун ҳар бир вилоятда, шаҳарларда, керак бўлса ҳар бир кўчада гўшада, маҳалла ва гузарларда ўз тасдиғини топмоқда. Мен юртбошимиз биз ёшларга қарата айтган сўзларини ҳар доим эслаб, кўз олдимга келтириб олдимга қўйган мақсадларимга янада дадилроқ интиламан. Айниқса: “Мана шу муқаддас тупроқ меники, бизники деб яшаш, манашу ерда ота бобомни ҳоки ётибди, агар шу мусаффо осмон, мана шу ҳаёт учун, ватаним учун мен курашмасам, мен жонимни фидо қилмасам яна ким қилади деб яшаётган болани, йигитни, қизларимни кўрсам агар, қанот пайдо бўлгандай бўлади...Айнан шуни – мен инсон омили деб биламан.” Нафақат мен, балки бу сўзларни эшитган ёхуд ўқиган ҳар бир Ватан фарзандининг томиридаги қон жўш уриб оқишига аминман. Ўйлайманки, бизни юртимизда ёшларга берилаётган эътиборни бошқа ҳеч бир мамлактда учратмайсиз. Умуман, илм-фан, санъат ёки спорт соҳаси бўладими, барча соҳаларда ёшлар, менинг тенгқурларим ўзларининг интеллектуал ҳамда жисмоний салоҳиятини дунёга кўз-кўз қилаётгани бизни кўнглимизни фахр, ғурур ва ифтихорга тўлдиради. Мамлакатимиз ёшлари бугунги кунда спорт, санъат ва илм—фан йўлида катта ютуқларга эришаётгани дунё афкор оммасини лол қолдириб келмоқда бу жараён юртимизда соғлом рақобат ривожланаётганидан нишона эмасмикан? Донолар таъбири билан айтганда соғлом рақобат бор жойда ривожланиш бўлади.
Ҳа ХХI аср интеллектуал салоҳият асри дейилмоқда. Интеллектуал сўзининг асл моҳияти қандай? Интеллектуал сўзининг асоси лотинча интеллект сўзидан келиб чиққан бўлиб, унинг маъноси ақл, идрок, заковат, ақлий жиҳатдан етуклик деган маъноларни билдиради. Демак интеллектуал салоҳият деганда биз ақл идрок эгасини тушунишимиз лозим. Шундай экан, бизнинг юртимизда яратилаётган имкониятлар, ёшларга қаратилаётган эътибордан ҳеч бир ёш, тенг қурларимиз, улар келажакда қандай соҳада юртимизга ҳизмат қилишларидан қатъий назар, интеллектуал жиҳатдан бошқа мамлакатлар ёшларидан бир поғона устун бўлмоқлари шарт ва зарурдир. Юртимизда ёшларга оид давлат сиёсати нақадар юксак савияда олиб борилаётганлиги бугун жаҳон аҳлининг ҳам таҳсинига сазовор бўлмоқда! Юртимиз иқтидорлиларга бой, ҳар бир даврда ўзбек халқидан шундай даҳолар, давлат арбоблари, саркардалар етишиб чиққани, уларга муносиб ворис бўлиш учун интилаётган ёшларимиздан фахрлансанг арзийди. Фикримни мисоллар билан исботласам, ҳали 18 баҳорни қарши олмаган коллеж, лицей ўқувчилари жаҳон фан олимпиадаларида энг мураккаб фанлар бўлган кимё, математика фанларидан олтин медални қўлга киритганини эшитиб ҳайратланмай иложимиз йўқ. Бу ҳамманинг ҳам қўлидан келадиган иш эмас. Юртимиз шаънига мувофиқ ютуқларни эшитганда, ёхуд тенгдошларимиз жаҳон ареналарида байроғимизни юксакларга кўтарган пайтда беиҳтиёр этимиз жимирлаб, таърифлаб бўлмайдиган туйғуларни ҳар бир ватанпарвар инсон ҳис қилишига ишончим комил.
Хулоса қилиб айтганда, ҳар биримиз шу заминда, шу келажаги порлоқ юртда яшар эканмиз, унинг ҳар бир қарич ерини муқаддас билиб, унинг гуллаб яшнаши учун ўз ҳиссамизни онгли равишда, интеллектуал салоҳиятларимизни ишга солган ҳолда қўшсак, келажакда улкан ютуқларга эришишимизга аминман. Бунинг учун биз фақат ҳаракатда ва изланишда бўлишимиз, элим-юртим деб ёниб яшашимиз, ўз олдимизга қўйган эзгу мақсадимизга эришмагунча тинмай меҳнат қилишимиз даркор!

